
Etre djuene
Danielle Miserez, Lajoux (JU)

Lai djuenance ce n'âpe ïn moment de lai vie
i â ïn état d'échprit, otçhe que vînt d'iai vlantè
enne qualité d'imaidgination, être capabye de r 'sentre les tchoses,
lai diaingne di coraidge chu lai paiyu des âtres
L'envie de vaguèyepufoue qu'l'aimoue d'enne doucerouse vie.

An ne vînt pe véye simpyement po aivoi
vétçhu enne boune pére d'annaies
An vînt véye tiaind an on aibaindnè ço qu'nos tire en aivaint.
Les annaies grêlant lai pé
Aibaindnaie ço qu'vos tire de l'aivaint grêle l'aime.
Les tieusains, les dotes,
les paiyus è l'mâéchpoir sont de crouyes aimis que tirant aivâ,
tot piain main churement.

E nos faint çhainnaie voi lai tiere
Po devni poussiere devaint que de meuri.

Djuene â çtu que peut être churpris, s'écamire.
E demainde, c'ment ïn afaint qu'n'en édjemaisprou :

è peu mitnaint è peu ainco
N'épe paiyu des neuves tchoses

E trove lai djoue a djue d'iai vie.
Vos êtes aiche djuenes que vot'fei
Aiche véye que vos dotes
Aiche djuene que vot'confiaince en vos
Aiche djuene que vot'échpoir
Aiche véye que vot'décoraidgement

Vos demorerèz djuene taint que vos srèz capabye de rcidre otçhe
Rcidre ço qu'à bé, bon, grant
Rcidre les messaidges de lai naiture
Des hannes è de tot l'sïn di lairdge

Se ïn djo vot' due v'niait morju
pai la mâvétiaince, rondgie pai la mâcraiyaince
Que Due eusse pidie de vot véye aime.

